      Тема: Ф.Кәрим  “Бездә-яздыр” шигыре
Максат:
1) Предмет: патриот шагыйрь Фатих Кәримнең тормыш юлы һәм иҗатын өйрәнү; “Бездә яздыр” шигырен укып анализлау;

2) Коммуникатив: аралаша белү сәләтен үстерү, парларда һәм күмәк эшли белү, әңгәмәдәшеңнең  фикерен тыңлый һәм бердәм эшчәнлектә уртак нәтиҗәгә килә белү күнекмәләрен булдыру;

3) Тәрбияви: туган якка, тормышка мәхәббәт уяту, яшәү кыйммәтләре турында уйланырга чакыру.

Планлаштырылган нәтиҗәләр:

Шәхескә кагылышлы мәсьәләләр:туган җиреңне ярату, халкың белән горурлану;әхлак нормаларын аңлау һәм үз-үзеңне тотышыңа бәя бирә белү; үзеңдә уңай сыйфатлар булдырырга омтылу; гражданлык хисләре тәрбияләү.

Метапредмет нәтиҗәләр:

Танып белү УУГ: өйрәнелгән тема буенча нәтиҗә ясау;уку мәсьәләсен чишүдә логик фикерләү,үзеңнең белем системасында ориентлаша белү.

Коммуникатив УУГ: сыйныфташлар һәм укытучы белән уку эшчәнлеген оештыруда   хезмәттәшлек итү; фикерләү сәләтен үстерү, үз фикереңне тулы һәм төгәл итеп әйтә белү; төркемнәрдә эшли белү.

Регулятив УУГ:дәрескә максат кую, дәресне планлаштыру, эшләнгән эшкә бәя бирү, хаталарны табу, төзәтү.

Материал:7нче сыйныф өчен татар әдәбияты дәреслеге. Ф.Ф.Хәсәнова, Г.М. Сафиуллина, М.Я.Гарифуллина,Ә.Н.Сафиуллина. 1 нче кисәк   Казан, “Мәгариф-Вакыт”нәшрияты. 2014.
Дәреснең тибы: яңа белемнәрне үзләштерү дәресе.

Предметара бәйләнешләр:рус теле 
Метод һәм алымнар: әңгәмә,проблемалы сорау, фронталь, парларда, төркемнәрдә эш 
Җиһазлау:
1) Күрсәтү материалы: белемнәрен актуальләштерү өчен биремнәр, Фатих Кәрим иҗаты буенча мәгълүмат, уку эшчәнлеген оештыру буенча план;

2) Тарату материалы: уку эшчәнлеген оештыру өчен биремнәр;

Өстәмә: Презентация күрсәтү өчен проектор, экран, ноутбук, такта.
3) Дәреслек: 7 нче сыйныф өчен Хәсәнова Ф. Ф. тарафыннан төзелгән дәреслек (Казан: Мәгариф-Вакыт нәшрияты, 2014)
                                             Дәреснең этаплары
I. Мотивлаштыру-ориентлаштыру:
        1.  -Хәерле көн! Исәнмесез, кадерле укучылар! Бер-беребез белән елмаеп,     исәнләшеп алыйк әле (исәнләшәләр)

Бер-беребезгә нинди сүз әйттек?

“Исәнмесез!”дән башка сүз әйтмәдек.

Ә нидән соң бер тамчы кояш артты дөньяда?

Нидән соң бер тамчы бәхет артты дөньяда?

Нидән соң шатлыклы нур балкый йөзләрдә?

Болар барысы чагыла безнең күзләрдә! 

Укучылар, кәефләрегез ничек?

-Менә дигән!

Дәрес ахырына да кәефләрегез шулай әйбәт, күтәренке булып калуын телим! 
II. Өй эшләрен тикшерү
-Без сезнең белән үткән дәрестә фронтовик шагыйрь Ф. Кәримнең тормыш юлына күзәтү ясаган идек. Өй эше итеп, шагыйрьнең тормышы һәм иҗаты турында мәгьлүмат әзерләп килергә бирелгән иде. Өй эшен барыгыз да эшләгән дип уйлыйм.Кем җавап бирергә тели?

 -Без Мәдинә белән  Ф.Кәримнең тормыш юлы турында мәгьлүмат әзерләп килдек.
-Яхшы, тыңлыйбыз, Азалия.
     (Фатих Кәрим иҗаты буенча презентация күрсәтелә, укучылар тактадан фактларны укып баралар).
Фатих Кәрим 1909 нчы елның 9 нчы гыйнварында Ает авылында заманы өчен укымышлы саналган мулла гаиләсендә унберенче – төпчек бала булып дөньяга килә. Үз авылында мәдрәсәдә укый. Абыйсы шагыйрь Ярлы Кәрим, әтисе, апасы да шигърият яраталар, үзләре дә шигырьләр чыгаралар. Сигез яшьтән әтисез калып, балалар йортында тәрбияләнгән (Слайд1).

Ф.Кәрим заманы өчен дини, укымышлы гаиләдә үсә. Әтисе Әхмәтвәли озак еллар мәдрәсәләрдә белем ала, бай балаларының аш-су әзерләүчесе булып тамагын туйдыра. Күп вакыт дөнъя гизеп йөри. Дингә ихлас ышана. Шул темага шигырьләр, поэмалар яза. Бу гаилә намуслы хезмәт белән көн күрә (Слайд2).

Ф. Кәримнең поэзиягә булган мәхәббәте ата-ана нигезендә үк сиземләнә башлый. Ул һәр көнне, әнисен елата- елата , аннан « Сак –Сок бәетен» укыта. Булачак шагыйрь шулай итеп 12 яшенә кадәр туган авылында яши, укый. 1922 нче елда Ф.Кәрим Бәләбәй педагогия техникумының әзерлек курсына укырга керә, монда ул 2 ел уңышлы шөгыльләнә. Ул чакта Казанда яшәгән абыйсы Габдулла аны үзе янына чакыра. 1924 нче елда Казанга килгәч, абыйсын Башкортостанга эшкә күчерәләр. Шулай да Габдулла Фатихны Н.К. Крупская исемендәге йортына урнаштырырга өлгерә. Ф.Кәрим монда 1925 нче елның көзенә кадәр тәрбияләнә. 1929 нчы елда Казанда Җир төзү эшләре техникумын тәмамлый. Шушы елларда аның беренче шигырьләре матбугатта басылып чыга. Татарстан китап нәшриятының яшьләр һәм балалар әдәбияты бүлегендә җитәкчелек иткән елларда ул аеруча канатланып китә ( 1934) . «Яшь ленинчы», «Азат хатын», «Атака» газета – журналлары редакцияләрендә илһамланып иҗат итә (Слайд 3).

1931 –1933 нче елларда Кызыл Армия сафларында хезмәт итеп кайта. Ләкин 1938 нче елда Ф.Кәрим кулга алына. Бу вакытта аңа әле 30 яшь тә тулмаган була. 1939 нчы елны хөкем була. Югары суд утырышы шагыйрьне 10 елга төрмәгә ябылуга һәм 5 елга гражданлык хокукларын чикләү җәзасына хөкем итә. Аны Коми якларындагы төрмәгә жибәрәләр. Төрмәдә утырганда да, ул иҗат итүдән туктамый. Шигырьләрен күңелендә ятлап саклый. Мөмкинлек булу белән, Х. Туфан кебек, папирос кәгазенә вак-вак хәрефләр белән язып, кием жөйләрендә яшереп тота. Шигърият аңа яшәү көче бирә, кешелеген сакларга, сыгылып төшмәскә ярдәм итә. 1924 елда ул Казанга килә, шунда шигырь язу белән мавыга башлый. 1926-1927 елларда аның «Төнге урам баласы», «Урман» исемле шигырьләре басыла. 1931 елда «Башлангыч җыр» исемле шигырьләр җыентыгы чыга. Кыска гына иҗат дәверендә Ф.Кәрим күп кенә ялкынлы лирик шигырьләр, поэмалар тудырды. Шагыйрь шулай ук проза һәм драма әсәрләре дә язды (Слайд 4).

     Бөек Ватан сугышын Сталин төрмәсендә каршылый. Ул сугышка үзе сорап китә һәм төрмәдән котыла. Әмма  1945нче елда Көнчыгыш Пруссиядәге сугышларда батырларча һәлак була (Слайд 5).

Укытучы:  Укучылар, нәтиҗә ясыйк. Фатих Кәримне кем дип атый алабыз?

Укучы: Патриот, каһарман шагыйрь.

Укытучы: Әйе, укучылар. Кызганыч, Ф. Кәримне дә сугыш афәте урап узмаган. Әлеге шомлы вакыйгалар аның иҗатында да кызыл җеп булып сузылган.

Укытучы: Рус язучылары, шагыйрьләреннән патриотлардип кемнәрне атый аласыз? Нинди әсәрләр беләсез?

(Җаваплар тыңлана)
III. Уку мәсьәләсен кую
Укытучы:  -Укучылар, слайдтагы шигырь юлларына  игьтибар итик эле. Сәнгатьле итеп  укып чыгыйк . 

Слайд.    Үлем турында уйлама, 

                Илең турында уйла.

                Илең турында уйласаң,

                Гомерең озын була. 

                                                                   Ф Кәрим. 

-Әлеге юлларда автор безне нәрсәгә өнди ?

(Туган илең турында уйларга, кайгыртырга)

-Илен яратучы, саклаучы кешене икенче төрле ничек әйтәбез?

(Патриот дип)

-Укучылар, бүген без сугыш чоры иҗатын чын мәгьнәсендә патриот булган Ф. Кәримнең “Бездә-яздыр” шигыре мисалында күзәтербез.

-Дәресебезгә нинди максат куярбыз? 
(Дәреснең максатын бергәләп билгеләү)
Шигырьне укытучы укый.

-Укучылар, шигырь нинди темага язылган?

(Сугыш темасы)

-Дәрескә куелган максат һәм бурычларны тормышка ашыру өчен, төрле метод һәм алымнар ярдәмендә шигырьнең эчтәлеген тирәнрәк аңларга тырышырбыз.

-Шигырьне чылбырлып укып чыгыйк эле.

IV. Яңа теманы өйрәнү
-Шигырь кемгә багышланган?  (Хатыны Кадриягә)

-Лирик герой кем? (Автор үзе)

-Укучылар,  хәзер әлеге шигырьне өлешләргә бүләргә кирәк безгә.Ничә өлеш килеп чыгар? Эчтән генә һәркайсыбыз шигырьне тагын бер кат укып чыгабыз. 

-Укучылар, без сезнең белән Ф.Кәримнең “ Бездә-яздыр” шигырен укып,  өлешләргә бүлдек. Димәк, ничә өлеш килеп чыкты инде? 
( 3 өлеш)

-Яхшы. Һәр өлештә нәрсә турында сүз бара? 

( 1 өлештә шагыйрь тыныч вакыттагы табигатьне  сурәтли, 2нче өлештә- сугыш вакытындагы күренешләр, 3 нче өлештә -фашизмга нәфрәт)

(Һәр өлешне укучылар сәнгатьле итеп укып чыгалар
-Укучылар, рус телендә сугыш темасына багышланган нинди әсәрләр укыганыгыз бар? ( Җаваплар тыңлана)

Физминут.
-Укучылар, әйдәгез, ял итеп алыйк (Физминут үткәрелә).
V. Яңа теманы ныгыту
-Рәхмәт, укучылар. Ә хәзер шигырь эчтәлеген ничек аңладыгыз икән-шуны ачыклар өчен, Квант методын кулланып, төркемнәрдә эш башкарабыз.
1 нче өстәл-беренче төркем-шигырьдән 10-12 ачкыч сүз язып ала;  
2нче төркем-2нче остәл- шигырь эчтәлеге буенча схема төзи;
3нче төркем-3нче өстәл-4-5 сорау төзи;

4нче төркем-4нче өстәл-шигырь эчтәлеге буенча тезис яки кыска гына хикәя төзи. 
-Төркемнәргә биремнәр аңлашылдымы, укучылар?  Төркемнәрдә эш барышында бергәләшеп, киңәшеп, уртак фикерләргә килеп эшлисез. Сорауларыгыз булса, миңа мөрәҗәгать итәрсез.
 (Төркемнәрнең җавапларын тыңлау)

 -Рәхмәт, укучылар. 
VI. Рефлексия, үзбәя 

-Укучылар, Ф. Кәримнең  “Бездә-яздыр” шигыренә нәтиҗәне, без хәзер дәресләрдә үзебез яратып куллана торган алым-диаманта кулланып ясарбыз. Диамантаны ничек төзү тәртибен сез инде беләсез,икенче төрле итеп әйткәндә, ул 7 юллык дип атала.Диаманта төзү тәртибе аерым битләрдә дә бирелде (төркемнәрдә). Аны без сылтама буенча Гугл презентация ярдәмендә ноутбукларда эшләрбез.
( Һәр төркем үзе төзегән  диамантаны укый)
-Укучылар, Ф.Кәрим “Бездә-яздыр” шигыре аша нәрсә әйтергә теләде      икән?
(-ул  илебезгә кайгы-хәсрәт китергән фашистларга карата нәфрәт  уята; 

-шагыйрь фашистларның җиңеләчәгенә ышанган;

-Ф.Кәрим туган илебезнең   табигатен бик матур итеп сурәтли, табигатьне яратырга өйрәтә)

-Рәхмәт, укучылар, җавапларыгыз, фикерләрегез белән килешәм.

Әйе, укучылар , безнең туган илебез дә, аның кешеләре , табигате дә искиткеч матур! Әлеге шигырь юлларындагыча,тормышыбыз һәрчак яз кебек матур, күгебез аяз, сугышлар булмасын иде! 
Үзбәя битләренә укучылар билге куялар.
VII. Өй эше.
1. Ф.Кәримнең шигырен сәнгатьле укырга өйрәнергә.

2. Ф.Кәрим турында өстәмә мәгълүмат яки презентация әзерләргә.

3. Сугышта катнашкан бабаларыгыз турында мәгълүмат әзерләргә.

-
